Na osnovu člana IV. 4. a) Ustava Bosne i Hercegovine, Parlamentarna skupština Bosne i Hercegovine, na 79. sjednici Predstavničkog doma, održanoj 16. juna 2010. godine, i na 47. sjednici Doma naroda, održanoj 24. juna 2010. godine, usvojila je  
ZAKON

O IZMJENAMA I DOPUNAMA ZAKONA O GRANIČNOJ KONTROLI
(''Službeni glasnik BiH'', br. 54/10)
Član 1.  
U Zakonu o graničnoj kontroli ("Službeni glasnik BiH", broj 53/09) član 20. mijenja se i glasi:  
"Član 20.
(Obaveza pribavljanja dozvole za kretanje i zadržavanje na međunarodnom aerodromu)  
(1)    Operater i drugo pravno i fizičko lice koje na području graničnog prijelaza na međunarodnom aerodromu obavlja registriranu djelatnost dužan je za zaposlenika, prije započinjanja njegovog rada, pribaviti dozvolu za kretanje i zadržavanje na području graničnog prijelaza na međunarodnom aerodromu, te snositi troškove njene izrade.  
(2)    Zaposlenici kod operatera i drugog pravnog i fizičkog lica dužni su dozvolu za kretanje i zadržavanje na području graničnog prijelaza na međunarodnom aerodromu nositi na vidnom mjestu.  
(3)    Dozvolu iz stava (1) ovog člana izdaje GPBiH na pismeni zahtjev operatera i drugog pravnog i fizičkog lica.  
(4)    Dozvola iz stava (1) ovog člana neće biti izdata, odnosno bit će oduzeta, ako to nalažu razlozi sigurnosti civilnog zračnog saobraćaja.  
(5)    Protiv rješenja o odbijanju zahtjeva za izdavanje, odnosno oduzimanju dozvole iz stava (1) ovog člana može se podnijeti žalba Ministarstvu sigurnosti u roku od 15 dana od dana prijema rješenja.  
(6)    GPBiH donijet će provedbeni propis o izgledu i sadržaju, kao i uslovima i proceduri izdavanja i oduzimanja dozvole iz stava (1) ovog člana, u roku od šest mjeseci od dana stupanja na snagu ovog zakona".  
Član 2.  
U članu 38. u stavu (3) riječ "privremeno" briše se.  
Stav (4) mijenja se i glasi:  
"(4)    Ministarstvo civilnih poslova Bosne i Hercegovine dostavlja Vijeću ministara prijedlog za imenovanje tijela iz stava (3) ovog člana".  
Stav (6) mijenja se i glasi:  
"(6)    Izgled graničnih oznaka i postavljanje tih oznaka na graničnoj liniji uredit će se u postupku zaključivanja međunarodnih ugovora o granici između Bosne i Hercegovine i susjednih država".  
Član 3.  
U članu 59. u stavu (1) dodaje se nova tačka a) koja glasi:  
"a)    evidenciju lica nad kojima su provedene detaljne granične provjere;".  
Tačka d) mijenja se i glasi:  
"d)    evidenciju o licima kojima su izdate dozvole za kretanje i zadržavanje na području graničnog prijelaza na međunarodnom aerodromu".  
Dosadašnje tač. a), b), c), d), e), f) i g) postaju tač. b), c), d), e), f), g) i h).  
Iza stava (1) dodaje se novi stav (2) koji glasi:  
"(2)    Evidencija iz stava (1) tačka a) ovog člana vodi se isključivo na osnovu prikupljanja podataka primjenom uređaja i drugih tehničkih pomagala za čitanje isprava za prelazak državne granice".  
Član 4.  
U članu 60. dodaje se novi stav (1) koji glasi:  
"(1)    U evidenciji iz člana 59. stav (1) tačka a) ovog Zakona smiju se prikupljati, pohranjivati i obrađivati sljedeći podaci: ime i prezime, podaci o rođenju, matični broj građana, prebivalište, državljanstvo, podaci o ispravi s kojom lice prelazi državnu granicu, mjesto, vrijeme i smjer prelaska državne granice, te otisci prstiju, otisci dlanova i podaci o drugim tjelesnim identifikacionim znacima, ako su bili uzeti".  
Dosadašnji st. (1), (2), (3), (4), (5), (6) i (7) postaju st. (2), (3), (4), (5), (6), (7) i (8).  
Član 5.  
U članu 61. dodaje se novi stav (1) koji glasi:  

"(1)    Podaci u evidenciji iz člana 60. stav (1) ovog Zakona čuvaju se pet godina nakon unošenja u evidenciju".  

Dosadašnji st. (1), (2), (3), (4), (5) i (6) postaju st. (2), (3), (4), (5), (6) i (7).  

Član 6.  
U članu 62. stav (2) tačka f) mijenja se i glasi:  

"f)    za svog zaposlenika ne pribavi dozvolu za kretanje i zadržavanje na području graničnog prijelaza na međunarodnom aerodromu, (član 20. stav (1));".  

U tački g) iza broja "20." dodaju se riječi: "stav (2)".  

Član 7.  
U članu 63. u stavu (1) tačka d) mijenja se i glasi:  

"d)    za svog zaposlenika ne pribavi dozvolu za kretanje i zadržavanje na području graničnog prijelaza na međunarodnom aerodromu, (član 20. stav (1));".  

Član 8.  
U članu 64. iza stava (1) dodaje se novi stav (2) koji glasi:  

"(2)    Državna komisija za granicu Bosne i Hercegovine, osnovana Odlukom o osnivanju državne komisije za granicu Bosne i Hercegovine ("Službeni glasnik BiH", broj 59/08), nastavlja rad do imenovanja tijela u skladu s članom 38. stav (3) ovog Zakona".  

Dosadašnji stav (2) postaje stav (3).  
Član 9.  
Ovaj Zakon stupa na snagu osmog dana od dana objavljivanja u "Službenom glasniku BiH".  

